
Հավելված 
Հայաստանի Հանրապետության ներքին գործերի նախարարի
         2026 թվականի հունիսի «25»-ի  N 4787 - Ա հրամանի


ԾՐԱԳԻՐ
Հայաստանի Հանրապետության ներքին գործերի նախարարության ֆինանսաբյուջետային վարչության սոցիալական ապահովման բաժնի
փորձագետի կողմից իրականացվող աշխատանքների
 
1. Ներգրավման դեպքը և հիմնավորումները․
[bookmark: _Hlk166247125]Հայաստանի Հանրապետության ներքին գործերի նախարարության (այսուհետ՝ Նախարարություն) ֆինանսաբյուջետային վարչության սոցիալական ապահովման բաժնի աշխատանքների ծավալների կտրուկ ավելացմամբ պայմանավորված անհրաժեշտություն է առաջացել ներգրավել պայմանագրային հիմունքներով համապատասխան փորձագետ:
    
  2․  Փորձագետին ներկայացվող պահանջները․
1. բարձրագույն կրթություն․
1. հայերենի իմացություն․ 
1. հանրային ծառայության առնվազն երկու տարվա ստաժ կամ երեք տարվա մասնագիտական աշխատանքային ստաժ կամ սոցիալական բնագավառում` երեք տարվա աշխատանքային ստաժ․
1. համապատասխան ոլորտի իրավական ակտերի իմացություն և անհրաժեշտ տեղեկատվության տիրապետում․
1.  համակարգչով և ժամանակակից տեխնիկական այլ միջոցներով աշխատելու ունակություն:
      
   3․  Աշխատանքների իրականացման ժամանակահատվածը․

    Փորձագետը ներգրավվում է 6 (վեց) ամիս  ժամկետով։

   4․ Աշխատանքների ակնկալվող արդյունքը․
1. իրականացնում է Նախարարության և նրան ենթակա պետական մարմինների ծառայողների և աշխատողների, ծառայությունից սահմանված կարգով ազատված և կենսաթոշակ նշանակված նախկին ծառայողների, զոհված (մահացած) ծառայողների ընտանիքների անդամների ՀՀ օրենքով սահմանված սոցիալական ապահովության և սոցիալական պաշտպանության աշխատանքների գործընթացը.
2. իրականացնում է օրենքով սահմանված միանվագ դրամական օգնությունների հաշվարկման ու վճարման գործընթացը․
3. իրականացնում է ծառայության վայրում ծառայողական բնակարանով չապահովելու դեպքում այլ բնակելի տարածություն վարձակալելու դիմաց դրամական փոխհատուցման վճարման գործընթացը․
4. իրականացնում է հաշմանդամության զինվորական կենսաթոշակի իրավունք ունեցող զինծառայողներին, ծառայողական պարտականությունները կատարելու ժամանակ կամ զինվորական ծառայության ընթացքում զոհված (մահացած) զինծառայողների ընտանիքների անդամներին համապատասխան դեպքի համար նախատեսված դրամական աջակցության տրամադրման աշխատանքները․
5. իրականացնում է օրենքով սահմանված դեպքերում հուղարկավորության, գերեզմանների բարեկարգման, տապանաքարերի պատրաստման և տեղադրման հետ կապված ծախսերի հատուցումը․
6. իրականացնում է սոցիալական փաթեթի ծառայությունների հայտերի ընդունման, դրանց հիման վրա վճարումների իրականացման, համապատասխան հաշվետվությունների կազմման ու ներկայացման, հավաստագրերի ստացման և շահառուներին տրամադրման, սոցիալական փաթեթի շահառուների տվյալների շտեմարանի վարման աշխատանքները․ 
7. իրականացնում է սոցիալական ապահովության և պաշտպանության գործառույթներից և խնդիրներից բխող իրավական ակտերի նախագծերի, առաջարկությունների, եզրակացությունների և այլ փաստաթղթերի նախապատրաստման, ինչպես նաև բնագավառի վերաբերյալ իրավական ակտերի մեթոդական պարզաբանումների, ուղեցույցերի մշակման աշխատանքները։

5․ Հաշվետվությունների ներկայացման և դրանց գնահատման արդյունքների    ամփոփիչ ժամկետները․
1) Փորձագետի կողմից կատարված աշխատանքների վերաբերյալ հաշվետվությունը ներկայացվում է եռամսյակային կտրվածքով՝ մինչև եռամսյակին հաջորդող ամսվա 5-ը և ամոփիչ փուլ։
2) Կատարված աշխատանքի արդյունքը գնահատվում է բավարար, լավ կամ գերազանց: 

   6․ Աշխատանքների գնահատման չափանիշները․
1. Նախարարության և նրան ենթակա պետական մարմինների ծառայողների և աշխատողների, ծառայությունից սահմանված կարգով ազատված և կենսաթոշակ նշանակված նախկին ծառայողների, զոհված (մահացած) ծառայողների ընտանիքների անդամների ՀՀ օրենքով սահմանված սոցիալական ապահովության և սոցիալական պաշտպանության աշխատանքների գործընթացի իրականացում.
2. Օրենքով սահմանված միանվագ դրամական օգնությունների հաշվարկման ու վճարման գործընթացի իրականացում․
3. Ծառայության վայրում ծառայողական բնակարանով չապահովելու դեպքում այլ բնակելի տարածություն վարձակալելու դիմաց դրամական փոխհատուցման վճարման գործընթացի իրականացում․
4. Հաշմանդամության զինվորական կենսաթոշակի իրավունք ունեցող զինծառայողներին, ծառայողական պարտականությունները կատարելու ժամանակ կամ զինվորական ծառայության ընթացքում զոհված (մահացած) զինծառայողների ընտանիքների անդամներին համապատասխան դեպքի համար նախատեսված դրամական աջակցության տրամադրման աշխատանքների իրականացում․
5. Օրենքով սահմանված դեպքերում հուղարկավորության, գերեզմանների բարեկարգման, տապանաքարերի պատրաստման և տեղադրման հետ կապված ծախսերի հատուցման աշխատանքների իրականացում․
6. Սոցիալական փաթեթի ծառայությունների հայտերի ընդունման, դրանց հիման վրա վճարումների իրականացման, համապատասխան հաշվետվությունների կազմման ու ներկայացման, հավաստագրերի ստացման և շահառուներին տրամադրման, սոցիալական փաթեթի շահառուների տվյալների շտեմարանի վարման աշխատանքների իրականացում․ 
7. Սոցիալական ապահովության և պաշտպանության գործառույթներից և խնդիրներից բխող իրավական ակտերի նախագծերի, առաջարկությունների, եզրակացությունների և այլ փաստաթղթերի նախապատրաստման, ինչպես նաև բնագավառի վերաբերյալ իրավական ակտերի մեթոդական պարզաբանումների, ուղեցույցերի մշակման աշխատանքների իրականացում։



